
  حازم شومان


  
  ممكن ما تلحقشي اي حاجة منها. ممكن كل متع الدنيا اللي انت شايفها ما تلحقش تجيب السعادة من اي شيء منها. ممكن العبادات اللي نفسك تعبد ربنا بها. والطاعات اللي انت نفسك تعملها ما تلحقش. الاماني اللي جواك ناحيتها تتحقق لواقع. ممكن اللي انت نفسك تعمله في رمضان ما تلحقش النية

  يجي رمضان عليك عشان تعمله فيه. ممكن الزنب اللي انت نفسك تتوب منه ما تلحقش انك تتوب منه. ما تلحقش انك تسيبه. ممكن التغيير اللي انت نفسك تعمله في حياتك

  حياتك نفسك تتغيره عشان ربنا عشان تبقى بني ادم عشان تحقق احلام كتير عندك متوقفة على ان خامتك تتغير. وشخصيتك تتغير وجديتك تتغير. ممكن ما تلحقش. ممكن ما تلحقش تعمل تنفز حاجات هي بالنسبة لك حياتك وعمرك. بالنسبة لك انت لا ترى قيمة للحياة من غيرها

  بالنسبة لك هي لو اتاخدت منك انت ممكن تتحول لمريض نفسي. ممكن ما تلحقش تتغير ولا تلحق تعمل اي حاجة. فالفرصة قدامنا مش كتير. الفرصة قدامنا مش طويلة. الفرصة قدامنا مش بالمدى اللي احنا متخيلينه. كلنا قاعدين الوقتي. جوانا رغبات وجوانا طموحات. جوة الدنيا. جوة الدنيا مهما

  كنا متدينين بنحب حاجات في الدنيا. ونفسنا نوصل لها. كلنا قاعدين الوقتي. جوانا مشاريع داخلين فيها ونفسنا نخلصها. كلنا قاعدين الوقتي عندنا زنوب نخلص منها. كلنا قاعدين الوقتي جوانا طموحات في دين ربنا وفي الدعوة. وفي طلب العلم وفي العبادة وفي نصرة دين الله. وكلنا

  قاعدين الوقتي وجوانا احلام بالتغيير في نفسنا. كل واحد فينا نفسه يتغير ولكن للاسف الشديد الفرصة مش طويلة زي ما احنا فاكرين

